
ЯГОНА ВАТАН, ЯГОНА ХАЛҚ БЎЛИБ, ЯНГИ ҲАЁТ ВА КЕЛАЖАК ЯРАТАМИЗ!

Тадбирда давлатимиз 
раҳбари йиғилганларни 
улуғ ва мўътабар айём – 
Ўзбекистон Республикаси 
давлат мустақиллигининг 
35 йиллиги билан самимий 
табриклади.

– 35 йил – тарих учун 
жуда қисқа давр. Лекин 
ортда қолаётган йиллар 
ўзининг кўлами, ютуқ ва 
натижалари билан аср-
га татигулик давр бўлди, 
десак, асло муболаға бўл-
майди, – деди давлатимиз 
раҳбари.

Президентимиз таъ-
кидлаганидек, мазкур ўз-
гаришларнинг ҳақиқий 
муаллифи – меҳнаткаш 
ва олижаноб халқимиздир.

М у с т а қ и л л и к н и н г 
қадр-қиммати қишлоқда 
ризқ-рўз яратаётган фер-
мер ва деҳқонлар, фар-
зандларга таълим-тарбия 
бераётган устозлар, инсон 
ҳаётини асраётган шифо-
корлар, янги ғоя ва каш-
фиётлар устида изланаёт-
ган олимлар, замонавий 
корхоналар барпо этаётган 
саноатчи ва тадбиркорлар 
меҳнатида намоён бўлади.

Шунингдек, шаҳар ва 
қишлоқларни обод қила-
ётган қурувчи ва архитек-
торлар, маданият, санъат 
ва спорт соҳаси вакилла-
ри, ислоҳотлар ижросини 
маҳалла ва хонадонларга 
етказаётган давлат хиз-
матчилари, жойларда 
одамларни эзгу мақсадлар 
атрофида бирлаштираёт-
ган нуронийлар ва маҳалла 
фаоллари, юрт тинчлиги 
ва халқ осойишталигини 
таъминлаётган ҳарбий-
лар ҳамда ҳуқуқ-тартибот 
ходимларининг ҳиссаси 
алоҳида қайд этилди.

Сўнгги ўн йилда мам-
лакатимизга 160 мил-
лиард доллардан ортиқ 
хорижий инвестиция 
кириб келди, иқтисодиёт 
ҳажми 2,5 баробардан 
зиёд ошди. Жорий йилда 
ялпи ички маҳсулот ҳаж-
мини 180 миллиард дол-
лардан ошириш мақсад 
қилинган. Саноат, сервис 
ва қишлоқ хўжалиги соҳа-
ларида 5 миллион 700 
мингта доимий иш ўрни 
яратилди.

Давлат ва хусусий сек-
тор иштирокида 1 миллион 
500 минг ўринли мактаб
лар, 342 минг ўринли 
мактабгача таълим ташки-
лотлари ва 62 минг ўрин-
ли шифохоналар барпо 
этилди. 83 минг километр 
умумий фойдаланишдаги 
ички йўллар қурилди ҳамда 
таъмирланди. 8 миллион 
аҳоли яшайдиган хонадон-
ларга илк бор марказлаш-
ган ичимлик суви етказиб 
берилди, яна 11,5 милли-
он аҳолининг сув таъми-
ноти яхшиланди. Ўтган ўн 
йилда 650 минг оила янги 

уй-жойга эга бўлди.
– Янги Ўзбекистоннинг 

энг катта натижаси бу ўз-
гарган инсон, ўз кучига 
ишонган фуқаро, эртанги 
кунга дахлдорлигини ҳис 
қилаётган жамиятдир, – 
деди Президентимиз.

Ана шу эзгу ўзгариш
ларга муносиб ҳисса 
қўшаётган фидойи ин-
сонларнинг 558 нафари 
мустақилликнинг 35 йил-
лиги муносабати билан 
юксак давлат мукофотлари 
билан тақдирланди.

– Ҳар бирингизнинг 
машаққатли меҳнат йў-
лингиз, эришган ютуқла-
рингиз, юртимиз тарақ
қ и ё т и г а  қ ў ш а ё т г а н 
муносиб ҳиссангизни 
жуда яхши биламан, – деди 
Президентимиз.

Мукофотланганлар 
орасида Хоразм вилояти-
да кўп йиллар давомида 
бунёдкорлик ишларига 
ҳисса қўшиб, бугун нуро-
нийларга бошчилик қи-
лаётган Рустам Султонов, 
Сурхондарёда чўлларни 
ўзлаштириш ва деҳқон-
чиликни ривожланти-
ришга умрини бағишлаган 
меҳнат фахрийси Абдусат-
тор Қурбонов бор.

Бекобод металлургия 
комбинатида узоқ йил-
лардан буён пўлат эри-
тувчи бўлиб ишлаётган 
Ғуломжон Туроновнинг 
“Хизмат кўрсатган саноат 
ходими” фахрий унвони 
билан тақдирлангани бу-
тун металлурглар меҳна-
тига берилган юксак баҳо-
дир.

Пахтачилик ва ғаллачи-
ликда юксак натижалар-
га эришиб, ўз мактабини 
яратган наманганлик 
Илҳом Зиёвуддинов, йил 
давомида пилладан юқори 
ҳосил олаётган бухоролик 
Жамила Худойбердиева, 
чорвачиликда илғор тех-
нологияларни жорий этиб, 
наслчиликни ривожланти-
раётган қорақалпоғистон-
лик Эсенбай Айтимуратов 
ҳамда сув йўқотишларини 
камайтириш ва энергия 
тежамкор тизимларни 
татбиқ этишга ҳисса қў-
шаётган самарқандлик 
ирригатор Асланқул Ка-
римқуловнинг меҳнати 
муносиб эътироф этилди.

Президентимиз давлат 
мукофотини олган ҳар бир 
инсоннинг меҳнати ва кўр-
сатган жасорати алоҳида 
эътирофга муносиб экани-
ни таъкидлади.

Шу кунларда жойларда 
унвон, орден ва медаллар-
ни қабул қилиб олаётган 
юртдошларимизга ҳам са-
мимий табриклар айтилди.

Маросимда мамлакати-
миз етакчиси мукофотлар-
ни ўз эгаларига тантанали 
равишда топширди.

ЎзА

МУСТАҚИЛЛИК БАЙРАМИ АРАФАСИДА ФИДОЙИ ВАТАНДОШЛАРИМИЗ  
ЮКСАК ДАВЛАТ МУКОФОТЛАРИ БИЛАН ТАҚДИРЛАНДИ

Президент Шавкат Мирзиёев иштирокида мамлакатимиз мустақиллигининг 35 йиллиги муносабати билан юксак давлат 
мукофотларига сазовор бўлган бир гуруҳ ватандошларимизни тақдирлаш маросими бўлиб ўтди.

Ўзбекистон Республикаси Президенти Матбуот хизмати сурати.
Собиқ совет тузуми даврида мамлакатимиз 

унинг бир бўлаги ва хомашё базаси эди. Оғир 
даврда кўп муаммолар таъсирида мустақил 
давлатга айландик. Лекин бир нарсани били-
шимиз керакки, мустақил давлат юритиш ва 
ривожлантириш учун бизнинг хомашёмиз ва 
ер ости бойликларимиз бор эди. Аммо бундан 
фойдаланиш учун кўп хато ва камчиликлар-
га йўл қўйилди. Мана шу хато ва камчиликлар 
аҳолинининг кам даромад олишга сабаб бўлди, 
саноат, қишлоқ хўжалиги ва бошқа соҳалар ри-
вожига тўсқинлик қилди. Айрим соҳага алоқадор 
раҳбарларнинг эътиборсизлиги ва уларнинг 
айби билан кўп саноат корхоналари, кам фойда 
берувчи ишлаб чиқариш корхоналари тугатил-
ди ва арзон нархларда сотилди. Шу жумладан, 
қишлоқ хўжалиги ва чорвачилик корхоналари 
ва моллари хусусий қилиб сотиб юборилди. На-
тижада, Республикада мол боши жуда камайиб 
кетди. Шунинг ҳисобидан жуда кўп муаммолар 
юзага келиб қолди.

Ўзининг ватанпарварлиги, жонкуярлиги, 
унумли ҳамда сермаҳсул  натижадорлик  иш фао-
лияти эвазига 2003 йилда Ҳукумат раҳбари бўлиб  
Шавкат Миромонович Мирзиёев келди. Нати-
жада, чорвачиликда йўл қўйилган камчиликлар 
тугатила бошланди.  Чорвачиликни ривожлан-
тириш ҳамда  мамлакатимизда озиқ-овқат дас
турини ривожлантириш мақсадида  чет элдан 
гўшт ва сут йўналишидаги сермаҳсул наслли 
моллар олиб келиш ва кўпайтириш ишларига 
эътибор қаратилди. 

(Давоми 2-саҳифада)

ҚАШҚАДАРЁ ВИЛОЯТИ

АСРГА 
ТАТИГУЛИК 

ЙИЛЛАР

 Шукроналик

Ўзбекистонимиз Марказий Осиё  
ва жаҳонда ўз ўрни ва мавқеига эга. 

Буни бутун дунё кўриб турибди  
ва тан олаяпти.

Ўткир ЖУМАЕВ,
меҳнат фахрийси, Ўзбекистон 

Республикасида хизмат кўрсатган чорвадор.

“£УВА АГРОСТАР” – “£УВА АГРОСТАР” – 
ДЕ¥£ОНЧИЛИКДА ЗАМОНАВИЙ ДЕ¥£ОНЧИЛИКДА ЗАМОНАВИЙ 
ЁНДАШУВЛАР МАСКАНИЁНДАШУВЛАР МАСКАНИ

Фарғоналиклар боғдорчилик сирларини пухта ўзлаштиргани билан  ажралиб 
туради. Қуёшли заминида етиштирилган сархил мевалар қўшни давлатлардан 
ташқари, Европа, Хитой, АҚШ каби узоқ мамлакатлар бозорларига ҳам 
кириб борди. Жорий йилнинг 27-28 апрель кунлари Президентимиз Фарғона 
вилоятига  килган амалий ташрифида ҳам бу каби муҳим ҳаётий масалаларга 
жиддий эътибор қаратиб, амалий натижалар самарадорлигини янада ошириш 
бўйича устувор вазифаларни белгилаб берди.

(Давоми 2-саҳифада)

ФАРҒОНА ВИЛОЯТИ

Глобал миқёсда сув тақчиллиги, иқлим 
ўзгариши, трансчегаравий сувлардан оқи-
лона фойдаланиш каби масалалар тобо-
ра долзарблашаётган бир пайтда мазкур 
мулоқот майдонининг аҳамияти янада 
ортмоқда. Айниқса, сув хавфсизлиги, сув 
дипломатияси, рақамлаштириш, замона-
вий технологиялар, инвестициялар ҳамда 
сув ресурсларидан адолатли ва барқарор 
фойдаланиш масалалари анжуман муҳока-
маларининг марказида турибди.

Нуфузли тадбирда Ўзбекистон делегация
си ҳам фаол иштирок этмоқда. “БМТнинг 
2026 йилги Сув конференцияси: келажак 
барпо этиладиган макон” сессиясида Ўз-
бекистон Республикаси Президенти Адми-
нистрацияси раҳбари ўринбосари Тимур 
Бутунбаев мамлакатимизда сув соҳасида 
амалга оширилаётган ислоҳотлар, сув те-
жовчи технологияларни кенг жорий этиш, 
минтақавий институтларни мустаҳкамлаш 
ва малакали кадрлар тайёрлаш борасидаги 
тажриба ҳақида сўз юритди.

Ўзбекистон сув масаласига фақат ички 
иқтисодий ёки экологик муаммо сифатида 

эмас, балки минтақада тинчлик, ўзаро 
ишонч ва умумий фаровонликни таъминлай-
диган муҳим омил сифатида ёндашмоқда.

Тимур Бутунбаев таъкидлаганидек, “Ўз-
бекистон учун сув дипломатияси – тинчлик, 
ишонч ва умумий фаровонликни таъминлов-
чи воситадир”. Бундай ёндашув, айниқса, сув 
ресурслари умумий бўлган Марказий Осиё 
давлатлари учун алоҳида аҳамиятга эга. Шу 
боис, трансчегаравий сувлардан оқилона фой-
даланиш, ишончли маълумотлар алмашинуви 
ва қўшма минтақавий лойиҳаларни амалга 
оширишга устувор аҳамият берилмоқда.

Бутунжаҳон сув ҳафталиги доирасида 
SIWI ижрочи директори Хелена Тайбел, 
Европа комиссиясининг атроф-муҳит, сув 
барқарорлиги ва рақобатбардош циркуляр 
иқтисодиёт масалалари бўйича комиссари 
Жессика Рузвал, БМТ Университетининг 
Сув ресурслари, атроф-муҳит ва саломат-
лик институти – UNU-INWEH директори, 
профессор Каве Мадани ва нуфузли халқаро 
ташкилотлар вакиллари билан учрашувлар 
ўтказилди.

Мулоқотларда Ўзбекистоннинг 2027-

2029 йилларда Оролни қутқариш халқаро 
жамғармасига раислиги даврида минтақа-
вий ҳамкорликни янада мустаҳкамлаш, 
рақамли мониторингни ривожлантириш 
ва замонавий сув инфратузилмасига инвес
тициялар жалб этиш, қўшма тадқиқотлар, 
экспертлар алмашинуви, мутахассислар 
тайёрлаш масалалари муҳокама қилинди.

Анжуманда Ўзбекистоннинг сув соҳаси-
ни молиялаштириш борасидаги тажрибаси 
ҳам алоҳида тақдим этилди. Сиёсий иро-
да, барқарор молиялаштириш, замонавий 
технология, илм-фан ва малакали кадрлар 
тайёрлаш бир-бири билан уйғунлашган яго-
на тизимга айланмоқда. Зеро, бугунги кунда 
сув хавфсизлиги шунчаки бир соҳанинг эмас, 
бутун жамиятнинг келажагини белгилайди-
ган масала. Шу маънода Ўзбекистон илгари 
сураётган сув дипломатияси, тежамкорлик 
ва минтақавий ҳамжиҳатлик тамойиллари 
нафақат мамлакатимиз, балки бутун Мар-
казий Осиёнинг барқарор тараққиёти учун 
муҳим аҳамият касб этади.

Сув хўжалиги вазирлиги 
Ахборот хизмати.

СУВ ДИПЛОМАТИЯСИ – ТИНЧЛИК ВА БАР£АРОР ТАРА££ИЁТ ОМИЛИ
Жорий йилнинг 23–27 август кунлари Швециянинг Стокгольм шаҳрида “Сув – инсонлар ва тараққиёт учун” мавзуси остида 

Бутунжаҳон сув ҳафталиги – World Water Week 2026 бўлиб ўтмоқда. Стокгольм халқаро сув институти – SIWI томонидан ташкил 
этилган ушбу нуфузли анжуман давлат идоралари, халқаро ташкилотлар, илм-фан ва бизнес вакилларини бир майдонга жамлади.

Ўзбекнинг тилла, кумуш сурлари, антиқа сур, Сурхондарё сури, Қашқадарёнинг кўк  

ва қора қоракўл териларнинг шуҳрати ҳимоя қилинди

(Боши 1-саҳифада)
Бозорлардаги мўл-кўлчиликлар ана шулар-

нинг ҳисобидан бўлди. Буларнинг ҳаммаси Ҳу-
куматимиз раҳбарининг саъйи-ҳаракати, эъти-
бори туфайли амалга ошди. Қишлоқ хўжалигида 
катта ўзгариш ва ютуқлар амалга оша бошлади.  
Ш. Мирзиёев ташаббуси ва саъйи-ҳаракати 
билан ўзбекнинг тренди бўлган қоракўлчи-
лик соҳаси сақлаб қолинди. Шу билан бирга 
юз минглаб оилалар, юз минглаб иш ўринлари 
сақлаб қолинди. Қанчадан-қанча техникалар, 
яйловларнинг талон-тарож бўлишининг олди 
олинди. Мухтасар қилиб  айтганда, энг оғир 
йиллари Ўзбекистон чорваси сақлаб қолинди. 
Ўзбекнинг тилла, кумуш сурлари, антиқа сур, 
Сурхондарё сури, Қашқадарёнинг кўк ва қора 
қоракўл териларнинг шуҳрати ҳимоя қилинди.

Юртбошимизнинг 2017 йил март ойида қа-
бул қилган қарори билан ушбу масалаларининг 
барчаси ўз ечимини топди. Президентимиз бу 
қарори билан републикамиз чорвадорларининг 
дуосини олди, десам хато қилмаган бўламан.

Бундан ташқари, унинг ташаббуси билан ўз-
бекнинг йўқолиб кетаётган ноёб “Қорабайир” от 
зоти қайта тикланди. Бу зот кўпкари жараёнида 
ўзини тўдадаги ўрнини билади. Бир маррани 
мўлжалласа, албатта, эришади. Энг асосийси, 
эгасига содиқ.

Мен кўп йил чорвачилик соҳасида ишладим. 
Ўттиз уч йил Ғузор туманидаги йирик қоракўл-
чиликка ихтисослашган “Пачкамар” хўжалигини 
бошқардим. Бу даврда хўжалик чорвадорларига 
енгил бўлиши учун 4 та қишлоқ йўллари асфальт
лашди, 7 та қишлоқда янги мактаб, 3 та қишлоқ 
врачлик пункти қурилди.

Кейинги йиллардаги ўзгаришлар, катта-катта 
лойиҳалар, бунёдкорлик ишлари, шахсан Пре-
зидентимиз томонидан қилинаётган хайрли, 
савобли ишларни халқимиз кўриб турибди. 
Ҳурматли Юртбошимизнинг эътибори, қўл-
лаб-қувватлаши натижасида ҳамма соҳа ривож
ланаяпти, иқтисодимизда барқарор ислоҳотлар 
амалга ошмоқда. Бу жуда катта натижа ва ютуқ. 
Масалан, биргина  тадбиркорлик, тиббиёт, халқ 
таълими, қишлоқ хўжалиги, қурилиш, туризм, 
спорт соҳаларини олиб кўрайлик. Бу соҳаларда 
катта кўрсатгич ва ютуқларга эришилиб, нати-
жалардан дил қувонади. Очиғи, мамлакатимиз 
шуҳрати кундан-кунга ортмоқда.

Тадбиркорлар ўзимизда иш қилиш билан 
бирга, чет элларга бориб катта лойиҳаларни 
амалга оширишда иштирок этаяпти. Тиббиёт-
даги юқори малакали шифокорлар чет эллар-
да ўқиб келиб, у ерда қилинаётган жарроҳлик 
амалиётларини ўзимизда қилишаяпти. Хорижда 
ишлаб юрган кадрларимиз ўзимизда яратилган 
шароитларни кўриб юртимизга қайтиб келиб 
ишламоқдалар. Тиббиёт ходимларига Юртбоши-
миз жуда кўплаб имкониятлар, шарт-шароитлар 

қилиб берди, уларнинг маошларини оширди. 
Янги-янги замонавий мактаблар очилди.

Натижада, яқинда бўлиб ўтган 200 дан ошиқ 
давлатларнинг вакиллари қатнашган Париж 
олимпиадасида спортчиларимиз умумжамоа 
ҳисобида 13-ўринни эгаллашди.

17 ёшли футболчиларимиз Осиё чемпиони 
бўлди, миллий терма жамоамиз 34 йил деганда 
жаҳон чемпионатида иштирок этди.

Ташқи ва ички туризмнинг ривожланиши 
Президентимизнинг бу соҳани ҳам эътибордан 
четда қолдирмаганлигининг натижасидир.

Давлатимиз раҳбарининг эътибори ва кунлик 
сўрови туфайли шаҳар ва қишлоқларимизнинг 
қиёфаси кундан-кунга ўзгармоқда. Бу эса фуқа-
роларнинг кўнглини тоғдек кўтармоқда.

Қорақалпоғистонда бўлган ўзгаришлар киши 
кўзини қувонтиради. Мўйноқ жуда оғир аҳволда 
эди. Ҳозир бориб кўрсангиз ҳавасингиз келади. 
Янги-янги уйлар қурилди, маҳаллалар обод этил-
ди. Парклар, бозорлар барпо этилди. Масжид-
лар қурилди. Мўйноқ қайтадан ўзини тиклади. 
Машҳур консерва заводи янгидан иш бошлади. 
Мўйноқ аэропорти таъмирланиб, бу ерга келувчи 
меҳмонларнинг изи узилмай қолди. Орол денги-
зини қайта тиклаш, у ердаги экологик вазиятни 
яхшилаш мақсадида 2,2 миллион дона ихота да-
рахтлари экилди. Буларнинг барчаси давлатимиз 
раҳбарининг эътибори ва қўллаб-қувватлаши 
натижасида амалга оширилмоқда.

Самарқанд шаҳри азалдан сайёҳлар шаҳри. 
Мен 1969-1974 йилларда бу шаҳарда ўқиганман. 
Шунинг учун яхши биламан. Шу даврларда те-
мирйўл вокзалидан то Регистонгача битта кўча 
бор эди. Ҳозирги шаҳар тубдан ўзгарди. Дунё-
нинг ҳақиқий “сайқали” бўлди. Энг чиройли 
шаҳарда шунинг учун катта-катта йиғинлар, 
саммитлар бўлиб дунё  мамлакатлари раҳбар-
лари қатнашмоқдалар. Самарқанд мамлака-
тимизнинг жанубий-шарқий пойтахти бўлиб 
қолди. Аэропортга қаранг! Худдики, очилиб 
турган китобга ўхшайди. Бу эса Самарқанд қа-
димдан илм-фан, маданият ўчоғи эканлигини 
билдиради. Унинг бош меъмори ҳурматли Пре-
зидентимиз Шавкат Мирзиёев ҳисобланадилар.

Андижонда Бобур шаҳарчасининг бунёд 
этилиши андижонликларнинг бир умр эсидан 
чиқмайди. Бу буюк  иш тарихга муҳрланди.

Албатта, кейинги йилларда бўлаётган бун-
дай ўзгаришларни, халқимизнинг кўп йиллик 
орзу-умидларини руёбга оширишнинг бошида 
Президентимиз турибди. Энг асосийси, халқи-
мизнинг дунёқарашини, онгини ўзгартирди. Кўп 
йиллик қўрқув ва ҳадиксирашни халқимизнинг 

онгидан олиб ташлади, келгуси бахтли ҳаётга 
ишонтирди. Бундан зиёд бахт борми?

Мен қашқадарёликман, Ғузор фарзанди-
ман. Вилоятимиз ва туманимизда бўладиган 
ўзгаришлар, катта-катта ишларни кўриб кўнг
лим тоғдек кўтарилади. Чунки, Юртбошимиз 
саъй-ҳаракатлари ва топшириқлари асосида 
вилоятимиз қиёфаси тубдан ўзгарди. Энг оғир 
– пандемия шароитида ноёб – “Узбекистон GTL” 
заводи қуриб, битказилди. Айтишга осон. Лекин 
қанчадан қанча қийинчиликлар бўлгани фақат 
Яратганга аён.  Бу аср қурилиши туфайли энди-
ликда қанча ёшлар ишли бўлди, уларга ризқ-рўз 
берилди. Энг асосийси, заводда ўзимизнинг 
маҳаллий ёшлар ишлаяпти. Завод чўлу-биёбон, 
“одам юрса оёғи, қуш учса қаноти куядиган” 
жойда қад ростлади. Шаҳарча бунёд этилди. 
Бу завод турдош корхоналар орасида дунёда 
бешинчиси, МДҲ давлатлари ўртасида бирин-
чиси ҳисобланади.

Вилоятимиздаги Кўкдала туманининг таш-
кил этилиши билан чироқчиликларнинг кўп 
йиллик орзу-умидлари амалга ошди. Икки ярим 
йил ичида чўлда янги Кўкдала тумани маркази 
барпо этилди. Миракида, дарёнинг икки томо-
нидан қурилган қанчадан-қанча боғ-роғлар, дам 
олиш зоналари, кўп қаватли меҳмонхоналар, 
меҳмон уйлари одамнинг ҳавасини келтира-
ди. Ғелондаги, Майданакдаги ўзгаришлар – бу-
ларнинг ҳаммаси Президентимиз томонидан 
халқимизнинг бугуни ва эртаси учун амалга 
оширилмоқда. Бугун вилоятимизнинг қай-
си маҳалласига борсангиз ҳам одамлар яхши 
кайфиятда, ўз маҳалларида катта ободончилик 
ишларини олиб бормоқдалар. Айниқса, маҳалла 
еттилиги раҳбарлигида Юртбошимиз томонидан 
берилган топшириқларни маҳалладошлар бир 
тану бир жон бўлиб амалга оширмоқдалар. Ҳар 
бир хонадонда 2 бош, йўғида бир бош қорамол, 
10-20 бош қўй, 30-40 та товуқ, курка, иссиқхона 
бор. Шунинг ортидан оила, рўзғор тебратилади. 
Мен бир нарсага амин бўлдимки, халқимизнинг 
дунёқараши ўзгарган, онги ўсган.

Биз тинч-тотув  замонда яшаяпмиз. Шунинг 
учун Президентимизнинг  одилона олиб бораёт-
ган ички ва ташқи сиёсатини қўллаб-қувватлаб, 
у кишига камарбаста бўлиб, ёнларида бўламиз. 
Ахир, у киши халқимизнинг узоқ йиллик ор-
зу-ниятларини амалга оширмоқдалар. 

Қаранг, саноатимиз гуркираб ривожлан-
моқда, иқтисодиётимизда барқарор ислоҳотлар 
амалга оширилаяпти. Олмалиқ кон заводида, 
Бекобод металлургия заводида бажарилаётган 
оламшумул ишларга назар солинг. Чет эл ин-

весторлари ишонч билан давлатимизда катта-
катта лойиҳаларни амалга оширмоқдалар. 
Чунки, уларга давлатимиз раҳбари томонидан 
яхши шароит ва имкониятлар яратилмоқда. 
Энг асосийси бир вақтлар чет элликлар билан 
шартнома тузиш учун биз борар эдик. Энди эса 
хорижликлар катта-катта инвестициялар кири-
тиш учун ўзлари келмоқдалар мамлакатимизга.

Пойтахтимизда ҳам шароитларни яхшилашга 
катта эътибор қаратилмоқда. Янги аэропорт, 
Янги Тошкент, 55 минг кишига мўлжалланган 
янги стадион қурилиши давом этмоқда. Бу 
ахир, халқимизнинг, келажак авлоднинг бах-
ти эмасми?! Буларнинг бари тарихда қолади. 
“Тошкент - Самарқанд” хусусий янги автомобил 
йўлининг қурилиши билан халқимизнинг узоқ 
йиллик орзулари амалга ошади. Бу Президенти-
мизнинг халқпарварлиги, келажакни олдидин-
дан кўра билиши, мардлиги ва жасоратидир. Бу 
эса биз учун ибрат намунасидир.

Бугунги кунда халқимиз яхши даврда, тинч, 
осуда ҳаёт кечириб унинг қадрига етмоқда-
лар. Шукроналик олий неъмат. Туманимизнинг 
“Даштобод” маҳалласидаги одамларнинг меҳна-
тини кўриб ҳавас қиласиз. Бу қишлоқ аҳолиси 
ўзининг ҳалол меҳнати билан ризқ, обрў топиб, 
шон-шарафга эришмоқдалар. Қишлоқ аҳолиси 
хонадонида 12-15  йил олдин бор-йўғи 8-10 та 
шахсий автомашина бор эди, холос. Ҳозирги 
кунда ҳар бир ҳовлида қўша-қўша енгил автомо-
биллар бор. Қишлоқ аҳолиси помидор, бодринг 
етиштириб, туманимиз, вилоятимиз қолаверса, 
қўшни вилоятлар бозорларига етказиб беради. 
Аҳоли тинч-тотув, бир-бирини қўллаб-қувватлаб 
яшайди. Ҳар бир ўтган тинч-осуда кунларига 
шукрона қилади. Бундай маҳалла ва қишлоқлар 
вилоятимиз ва туманимизда кўплаб топилади.

Президентимиз бизнинг Ғузор туманимизга 
ҳам катта эътибор қаратмоқдалар. Бундан 20 
йил олдин узиб ташланган табиий газ қувур-
лари қайтадан уланиб, аҳоли яна табиий газ 
ва ичимлик суви билан таъминланди, кўчалар 
равонлаштирилиб, 35 та замонавий кўп қаватли 
уйлар қурилди. Шаҳримизнинг “Янги Ўзбекис
тон” массивида яна 79 та 2360 та квартирага эга 
бўлган  7-16 қаватли турар жой бинолари  қури-
лиши бошланди. Марказий канализация қури-
лишига маблағ ажратилди.

Давлатимиз раҳбарининг топшириғи билан 
Мустақиллик МФЙ ҳудудида қурилган “Нуроний-
лар маскани”  нуронийларнинг ҳақиқий севимли 
масканига айланди. Нуронийларимиз бу ерда 
маданий ҳордиқ чиқариб, жисмоний тарбия ва 
спорт билан шуғулланмоқдалар.

Ғузорлик арабшунос олим Убайдулла Ува-
товнинг номини абадийлаштириш ҳақидаги 
Юртбошимизнинг қарори биз, ғузорликларни 
беҳад шод қилди. У кишининг  номи бугун ўзи 
ўқиган мактабга ва шаҳримизнинг энг узун, 
равон ва обод кўчаларидан бирига берилди.

Мен ана шу улуғ мамлакатнинг оддий фуқа-
росиман. Бир умр чорва билан шуғулланиб кел-
дим. Чорвада файз, барака кўп. Бу ризқ-рўзимиз. 
Чунки элимизнинг дастурхонини тўкин-сочин 
қиладиган чорва маҳсулотларидир. Шунинг 
учун ҳам ҳар доим давлатимиз раҳбари билан 
учрашганимда чорванинг аҳволини сўрайдилар. 
Мен у кишининг бу хислатларини жуда ҳурмат 
қиламан. Президентимиз доимо, айниқса, чорва 
учун оғир келган йилларда, ноқулай бўлган пайт
ларда бизни доимо қўллаб-қувватлаб шароит 
яратиб берганлар, имкониятлар топганлар. 
Энг асосийси меҳр кўрсатганлар, шу сабабли 
мамлакатимизда қишлоқ хўжалиги ривожла
наяпти. Шунинг учун ҳам биз у кишининг ҳар 
бир хайрли ва савобли ишларида  доим камар-
баста бўламиз.

Кўп йил ишладим. Собиқ совет даврида ҳам, 
мустақиллик йилларида ҳам. Ҳеч нарсадан но-
лимайман. Лекин Шавкат Мирзиёев даврида 
ҳурмат-иззат ва эътиборнинг юқори чўққиси-
ни кўрдим. Президентимизнинг  2020 йил 28 
августдаги Фармони билан 68 ёшимда “Ўзбе-
кистонда хизмат кўрсатган чорвадор” фахрий 
унвони билан мукофотландим. Ушбу унвонни 
Юртбошимизнинг қўлларидан олиш мен учун 
олий бахт, шараф ва масъулият. Унвонни ола-
ётганимда юрак ютиб у кишининг кўзларига 
қарадим. Ишонасизми, мен бу кўзларда ҳам 
дардни, орзу-умидларни, фақат яхши ниятлар-
ни, энг асосийси бугунги кунга ва келажакка 
ишончни, шу билан бирга меҳрни кўрдим. Бу 
меҳр – ўзбекистонимизнинг 40 миллионга яқин 
аҳолисининг меҳри эди.

Кўнглимдан бир нарса ўтди. Бутун дунё тан 
олган шундай буюк инсон қўлидан мукофот 
олиш мендек оддий фуқаро учун улкан бахт. 
Бундан ортиқ эътибор ва ҳурмат бўладими? 
Бу эътибор, меҳр, ҳурмат фарзандларимнинг, 
набираларимнинг, қариндош-уруғ, дўсту-би-
родарларимнинг, ҳамкасбларимнинг, барча 
чорвадорларнинг бир умр эсида қолади. Инсонга 
бундан зиёд бахт йўқ. Ҳаммаси учун шукур қи-
ламан. Қолган умримни ҳам шукроналик билан 
мазмунли ўтказаман.

Шу давлатнинг, шу халқнинг фуқароси бўл-
ганимдан фахрланаман, ғурурланаман.

Мустақиллигимизнинг 35 йиллик юбилейи 
бу тарихий сана.

Илоҳим, бу байрам халқимиз учун янада 
энг яхши кунлар, тинчлик, осойишталик, янги 
муваффақиятлар ва омадлар олиб келсин.

Мустақиллигимизга кўз тегмасин!

(Боши 1-саҳифада)
“Қува Агростар” замонавий корхо-

наси фаолияти бунга мисол бўла олади. 
Сўнгги русумдаги технологиялар билан 
жиҳозланган агрокомплексда 12 турда, 5 
минг тоннадан ортиқ маҳсулот етишти-
риш, қадоқлаш, қайта ишлаш имкони-
ятлари яратилди. Корхона томонидан 
“Global GAP”, “ISO 22000”, “Halal” ва 
“HACCP” каби халқаро сертификатларга 
эгалик эса маҳсулот сифати ва миллий 
брендга ишончни мустаҳкамлашга хиз-
мат қилмоқда.

– Мажмуамиз тумандаги 33 маҳалла-
да жойлашган 3000 та хонадон ва 1000 
та деҳқон хўжалиги билан кооперация 
асосида фаолият юритади, – дейди кор-
хона лаборатория мудири Сардорбек 
Тоиров. – Айни жараёнларда  аҳолига 
10 сотих ердан ўртача 250 миллион сўм 
даромад қилиш амалиёти ўргатилмоқда.  
Жойларда  кўчат етказиб бериш, экин-
лар ривожини назорат қилиб, назарий 
ва амалий кўникмалар берувчи мобиль 
лаборатория, хизмат ва ўқув марказла-
ри ташкил этилди. Бу нафақат йирик 
боғларда, балки аҳоли томорқа хўжа-
ликларида ҳам сархил ва экспортбоп 
маҳсулот етиштиришда қўл келади.

Агровольтаика усулида ташкил этил-
ган узумчилик боғида яратилган шароит 
ва имкониятлар ҳақида ҳар қанча га-
пирсак оз. Ҳудудда қайта тикланувчи 
энергия манбалари ҳамда икки босқич-
ли сув тежовчи технологиялар ўрна-
тилган. Интенсив боғ, чорвачилик ва 
балиқчиликни қамраб олган 110 гектар 

комплекс  аграр  тармоқ ривожига хиз-
мат қиляпти. Қуёш панеллари нафақат 
электр билан таъминлайди, балки экин 
учун соя вазифасини ҳам ўтамоқда. Шу 
орқали ўсимликлар илдизи атрофида-
ги намлик сақланяпти. Ушбу занжир 
ҳалқаси ҳароратни меъёрда ушлаб ту-
риш орқали қуёш панелининг барқарор 
ишлашини таъминлайди. Бу ўз навбати-
да сув тежамкорлигига хизмат қилади.

Корхонада Италия, Испания, Гер-
мания ва Хитойдан келтирилган за-
монавий технологиялардан фойдала-
нилмоқда. Бу технологиялар интенсив 
ва ярим интенсив боғлар, томчилатиб 
суғориш, ўсимликларни озиқлантириш 
тизимлари, замонавий кесиш (pruning), 
юқори ҳосилли навларни танлаш, маҳал-
лий кўчат базасини ривожлантириш, 

иссиқхоналардан фойдаланиш, маҳсу-
лотни совутиш ва сақлаш, замонавий 
қадоқлаш каби йўналишларда қўлла-
нилади.

Корхонада меваларни қайта ишлаш 
ҳам илғор усул ва технологиялар орқали 
бажарилади. Шу сабабли қуритилган 
мева ҳамда бошқа тайёр маҳсулотлар 
сифати юқори – узум майизга, ўрик 
туршакка айлантирилганида ҳам асл 
таъмини сақлаб қолади. Айни кунлар-
да корхона юртимизда етиштирилган 
мева-сабзавотларни қуритилган ҳолда 
“Dehkan” миллий бренди остида экспорт 
қилмоқда. Жорий йил якунига қадар 
Япония, Жанубий Корея, Буюк Брита-
ния каби ўндан ошиқ ўлкаларга 25 млн. 
долларлик экспортни амалга ошириш 
мақсад қилинган.

Шуни ҳам таъкидлаш керакки, кор-
хонада қишлоқ хўжалиги ва деҳқончи-
лик соҳасига илмий ёндашувлар, шу-
нингдек, халқаро ҳамкорликка алоҳида 
эътибор қаратилмоқда. Ўтган вақт да-
вомида помология (навшунослик) ва 
гулчилик бўйича методик қўлланмалар 
тайёрланиб, фермерларга тарқатилди. 
Халқаро ҳамкорлар билан сифат бошқа-
руви ва экспорт стандартлари бўйича 
дастурлар йўлга қўйилди. Шунингдек, 
навлар бўйича адаптация тадқиқотла-
ри, иқлим ва тупроқ шароитларига мос 
нав-пайвандтаг комбинациялари синов-
дан ўтказилмоқда. Қадоқлаш дизайни ва 
брендлаш бўйича экспорт бозорларига 
мос ечимлар ишлаб чиқилди.

Авваллари ҳудуд аҳолиси асосан 
данак экиш орқали кўчат етиштирган 

бўлса, бугунги кунда лаборатория ша-
роитида тайёрланаётган эксплантлар 
замонавий кассеталарга ўтқазилиб, 
минерал озиқлантириш, сув ва мах-
сус парвариш технологиялари асосида 
босқичма-босқич етиштирилмоқда. 
Ушбу тизим мевали ва манзарали кў-
чатлар сифатини сезиларли даражада 
ошириш имконини бермоқда.

Ҳозирги вақтда корхонада тайёрла-
наётган гилос, шафтоли, анор, атиргул 
ҳамда бошқа мевали ва манзарали ўсим-
ликларнинг экспортбоп навларига талаб 
юқори. Хусусан, “Бурлат” каби гилос 
навлари ва замонавий шафтоли турлари 
кенгайтирилмоқда. Етиштирилаётган 
кўчатлар кейинги босқичларда махсус 
иссиқхона ва парвариш майдонларига 
кўчирилиб, тайёр ҳолатда фермер ва 
аҳоли хонадонларига етказиб берилади.

– Бундай самарали лойиҳалар 
босқичма-босқич кўпайтириб борила-
ди, – дейди Агросаноатни ривожлан-
тириш агентлиги Фарғона вилояти бў-
лими  бошлиғи Равшанбек Рўзибоев. 
– Вилоятимизда 55 минг гектар боғ ва 
токзорлар бор. Шундан  5500 гектар боғ 
ва токзор эскирган, 6000 гектар дашт ва 
адир ерларидан самарали фойдаланил-
маяпти. Бугунги кунда мазкур ҳудудлар  
имкониятларини ўрганиб, истиқболли 

лойиҳаларни ишга тушириш борасида 
иш олиб бориляпти. Бу қўшимча 300 
минг тонна мева-сабзавот етиштириш 
ва иқтисодиётга 2 триллион сўмлик 
қўшилган қиймат занжирини яратиш 
имкониятини беради.

“Қува Агростар”нинг яна бир муҳим 
вазифаси – фермер ва томорқа эгалари-
ни ягона аграр занжирга жалб қилиш. 
Яъни, фермер фақат маҳсулот етиштир-
майди. Корхона уларга тупроқ таҳлили, 
нав танлаш, кўчатлар,  агротехнология 
ва  парвариш, ҳосилни саралаш, сақлаш, 
қадоқлаш, сотиш/экспорт босқичларида 
кўмак бериши кўзда тутилган.

Корхона фаолиятининг аҳамияти 
шундаки, ҳудуддаги майда ишлаб чиқа-
рувчиларнинг маҳсулотини йирик ва 
тизимли аграр занжирга бирлаштириш 
имконияти пайдо бўлади. Масалан, фер-
мернинг муаммоси фақат ҳосил етишти-
риш эмас. Ҳосилни бир хил сифатга 
келтириш, саралаш, сақлаш, қадоқлаш, 
бозор топиш, экспорт қилиш ҳам керак. 
Quva Agro Star айнан шу жараёнларни 
бир тизимга жамлашга қаратилган. Сод-
дароқ айтганда, асосий мақсадлардан 
бири юқори қўшилган қиймат яратиш 
ва деҳқон-томорқа эгаларининг даро-
мадини оширишдир.

Ҳаётжон БОЙБОБОЕВ

Бу ҳолат айниқса дин билан боғлиқ 
масалаларда янада муҳим аҳамият 
касб этади. Зеро, эътиқод инсон қал-
бидаги энг нозик ва энг муқаддас туй-
ғулардан биридир. Уни шаклланти-
ришда шошқалоқлик ҳам, бепарволик 
ҳам яхши оқибатларга олиб келмайди. 
Чунки дин ҳақидаги нотўғри тушун-
ча баъзан бир инсоннинг эмас, оила-
нинг, ҳатто жамиятнинг қарашларига 
таъсир қилиши мумкин.

Кейинги пайтларда ислом ақи-
дасини нотўғри талқин қилаётган, 
кўпгина ёшларни бузуқ ғояларга чор-
лаётган оқимларнинг таъсири Марка-
зий Осиё минтақасида ҳам сезиляпти. 
Уларнинг воизлари ўзини дин билим-
дони сифатида кўрсатиб, таъсирчан 
нутқ, баландпарвоз чақириқ ёки ҳис-
сиётга таъсир қилувчи иборалар би-
лан одамларни ўзига эргаштиришга 
ҳаракат қилади. Бундай ҳолатларда 
диний билимни эндигина ўрганаёт-
ган ёшлар ўша гапларни ҳақиқат деб 
қабул қилиши эҳтимолдан холи эмас.

Аслида ҳақиқат ҳар доим ҳам ба-
ланд овоз билан айтилмайди. Илм ўзи-
ни шов-шув билан эмас, далил билан 
намоён этади. Ҳақиқий олим инсонни 
ҳиссиётга эмас, тафаккурга даъват қи-
лади. Ҳукм чиқаришга шошилмайди, 
балки тушунтиради, сабр билан йўл 
кўрсатади. Ҳақ таоло: “Эй мўминлар! 
Сизларга бирор фосиқ кимса хабар 
келтирса, (ҳақиқий аҳволни) билма-
ган ҳолингизда бирор қавмга азият 
етказиб қўйиб, (кейин) қилган ишла-
рингизга пушаймон бўлмаслигингиз 
учун (у хабарни) аниқлаб (текшириб) 
кўрингиз!”, деб марҳамат қилган. 
Демак, мўмин одам бир маълумотни 
эшитса, ўқиса, албатта аввал унинг 
тўғри манбадан эканига ишонч ҳосил 
қилиши лозим. Чунки киши кимдан 
илм олса, дунёга ўшанинг нигоҳи би-
лан қарай бошлайди.

Бугунги ахборот маконида ҳар 
бир воиз ҳам устоз, ҳар бир даъват 
ҳам ҳақиқат эмас. Буни англаш ай-
ниқса ҳозир ҳар қачонгидан муҳим. 
Касал бўлсак, шифокорнинг моҳирини 
танлаймиз. Уй қурдирсак, тажрибали 
уста қидирамиз. Боламизни мактабга 
берсак, яхши ўқитувчига тушишига 
ҳаракат қиламиз. Нега энди дунёмиз 
ва охиратимиз билан боғлиқ энг нозик 
масалада биринчи учраган одамнинг 
гапига ишониб кетаверишимиз керак 
экан?!

Муаммо интернетнинг ўзида эмас. 
Интернет – восита, холос. У орқали 
ҳам буюк алломаларнинг асарлари-
ни ўқиш, ҳам дунёдаги энг нуфузли 
уламоларнинг маърузаларини эши-
тиш мумкин. Айни бу имкониятдан 

бузғунчи кучлар ҳам фойдаланаётга-
нини инкор этиб бўлмайди. Улар илм 
тарқатаётгандек кўринади, аслида эса 
шубҳа, адоват ва чалкашлик уруғини 
сочаётган бўлади. Таъсирчан овоз, 
кескин баёнот ва ҳиссиётлар ўйини 
устига қурилган “маърузалар” билан 
одамларни эргаштиришга уринади. 
Ҳолбуки, ҳақиқий илм шов-шувни 
эмас, далилни ёқлайди. Чин олим 
инсонни ғазабга эмас, тафаккурга 
чақиради. Ажратишни эмас, тушун-
тиришни мақсад қилади.

Абу Ҳурайра розияллоҳу анҳудан 
ривоят қилинади: “Набий соллаллоҳу 
алайҳи васаллам: “Эшитган ҳар бир 
нарсасини гапиравериши кишининг 
ёлғончилигига кифоя қилади”, деди-
лар”. Демак, инсон бу ҳаётда эшитган 
хабарига кўр-кўрона эргашиб хулоса 
чиқармасдан, балки тафаккур билан 
иш кўриши лозим экан. Шунинг учун 
ҳам ислом тарихида энг буюк уламо-
лар аввало ахлоқи, илмга садоқати 
ва камтарлиги билан эл ҳурматини 
қозонган.

Энг ачинарлиси, бундай “маъ-
рузалар” туфайли айримлар онгида 
ислом дини ҳақида мутлақо нотўғри 
тасаввур шаклланади. Муқаддас дини-
миз тараққиётга қарши, бошқаларга 
муросасиз ёки зўравонликни тарғиб 
қилувчи таълимотдек кўрсатилади. 
Ваҳоланки, ислом азалдан илм, одоб, 
меҳр-оқибат ва кенг бағрли бўлишга 
чорлаб келган.

Қуръони каримда: “(Эй мўмин-
лар!) Аҳли китоблар билан фақат энг 
чиройли услубда мунозара қилингиз” 
деб марҳамат қилинади. Аллоҳ таоло 
бошқа дин вакиллари билан чирой-
ли муомала қилишга буюрган экан, 
нафрат, ҳақорат ёки тажовузни дин 
номи билан оқлашга қандай асос бў-
лиши мумкин?

Тарих ҳам бу ҳақиқатни тас-
диқлайди. Юртимиз заминидан 
етишиб чиққан буюк алломалар ҳеч 
қачон одамларни кескинликка чақир-
маган. Аксинча, илм билан жаҳолат-
ни, ҳикмат билан мутаассибликни 
енгишга ҳаракат қилган. Шу боис ҳам 
бугун бутун мусулмон олами Имом 
Бухорий, Имом Мотуридий ва Имом 
Термизий каби алломаларни ҳурмат 
билан тилга олади. Улар меросида 
инсонни адоватга эмас, илмга, му-
росасизликка эмас, мўътадилликка, 
жаҳолатга эмас, маърифатга чорлов 
устувордир.

Таъсирга энг кўп тушадиган қат-
лам, албатта, ёшлардир. Бу – табиий. 
Ёшлик – изланиш, саволга кўмиш ва 
ҳақиқатни қидириш даври. Ёш инсон-
нинг олдидан ҳақиқий илм аҳли чиқ-

са, у камол топади. Етарли салоҳиятга 
эга бўлмаган сохта нусхалар пайдо 
бўлса, унинг онгида шубҳа, кескинлик 
ёки мутлақо нотўғри тасаввур шакл-
ланиши ҳеч гап эмас. Бу эса уни таъ-
лимдан, меҳнатдан, жамият ҳаётидан 
узоқлаштиради.

Ўзбекистонда виждон эркинлиги 
ва диний бағрикенгликни таъмин-
лаш давлат сиёсатининг муҳим йўна-
лишларидан бири саналади. Турли 
миллат ва конфессиялар вакилла-
рининг тинч-тотув ҳаёт кечириши, 
диний ташкилотлар учун яратилган 
ҳуқуқий шароит, ёшларнинг соғлом 
дунёқарашини шакллантиришга қа-
ратилган кенг кўламли ишлар ана 
шу эзгу мақсадга хизмат қилмоқда. 
Бунинг замирида бир эзгу ғоя му-
жассам – турли қарашларга ҳурмат 
билан муносабатда бўлган жамиятда 
тотувлик мустаҳкам бўлади.

Бу борада маърифат марказла-
ри, илмий-тадқиқот муассасалари 
ва таълим даргоҳлари зиммасига ҳам 
катта масъулият юкланган. Юртимиз 
заминидан етишиб чиққан буюк ал-
ломаларнинг бой меросини ўрганиш, 
нашр этиш ва кенг жамоатчиликка 
етказиш ишлари фаоллашгандан фа-
оллашаётгани бежиз эмас. Чунки бу 
бебаҳо асарлар оддий тарихий ёдгор-
лик эмас, балки бугун ҳам инсонни 
эзгуликка, мўътадилликка ва соғлом 
фикрлашга етаклайдиган ҳаётий қўл-
ланмадир.

Айниқса, ёшлар билан ишлашда 
бу масала янада долзарб аҳамият 
касб этади. Чунки табиат вакумни 
қабул қилишни истамагандек, ёшлар 
онги бўшлиқни ёқтирмайди. Уларга 
ҳақиқий илм етказилмаса, бузғунчи 
кучлар бу бўшлиқни турли шубҳали 
манбалар билан тўлдиришга уринади. 
Шунинг учун ҳар бир ота-она, устоз, 
имом-хатиб ва зиёли ўзини бу жара-
ёндан четда ҳисобламаслиги керак. 
Ёшларнинг қалбига маърифат уруғи-
ни сочиш – келажак учун энг катта 
сармоя.

Шундай экан, бугун ҳар биримиз 
ўзимизга бир саволни беришимиз ке-
рак: эшитаётган гапим ҳақиқат ово-
зими? Бу саволга жавобни ҳиссиётдан 
эмас, илмдан, ишончли манбалардан 
ва аждодларимиз қолдирган маъри-
фат мактабидан изласак, адашмай-
миз. Чунки ҳақиқат овози доим ҳам 
энг баланд эшитилмаслиги мумкин, 
аммо у ҳамиша илм, ҳикмат ва эзгу-
лик ила жаранг топади.

Машраб ХИДИРОВ,
Имом Бухорий халқаро  

илмий-тадқиқот маркази  
илмий ходими.

Фармонга мувофиқ, Ўзбекистон Республикаси Конс
титуциясининг 109-моддаси 23-бандига асосан жазо 
муддатини ўтаётган ҳамда қилмишига чин кўнгилдан 
пушаймон бўлган ва тузалиш йўлига қатъий ўтган 852 на-
фар шахс афв этилди.

Афв этилган шахсларнинг 604 нафари жазодан тўлиқ 
озод қилинади, 115 нафари жазони ўташдан муддатидан 
илгари шартли озод қилинади, 52 нафарига тайинланган 
жазо енгилроқ жазо билан алмаштирилади.  Шунингдек, 
81 нафар шахсга тайинланган озодликдан маҳрум этиш 
жазосининг муддатлари қисқартирилади.

Афв этилганларнинг 7 нафарини чет эл фуқаро

лари, 49 нафарини аёл, 37 нафарини 60 ёшдан ошган 
эркаклар, 375 нафарини ёшлар ҳамда 63 нафарини 
тақиқланган ташкилотлар фаолиятида қатнашган шах-
слар ташкил этади.

Фармон ижроси юзасидан афв этилган шахсларни 
оиласи ва яқинлари бағрига қайтариш, ижтимоий ҳаёт-
га мослашиб, фойдали меҳнат билан шуғулланишлари, 
соғлом турмуш тарзини йўлга қўйиб, жамиятда муно-
сиб ўрин топишлари учун уларга кўмак бериш бўйича 
масъул вазирлик ва идораларга тегишли топшириқлар 
берилди.

ЎзА

ИНСОНПАРВАРЛИКНИНГ ЮКСАК НАМУНАСИ

ОВОЗЛАРНИНГ ҚАЙСИСИ ОВОЗЛАРНИНГ ҚАЙСИСИ 
ҲАҚИҚАТНИКИ?ҲАҚИҚАТНИКИ?

Ўзбекистон Республикаси Президенти Шавкат Мирзиёев Ўзбекистон Республикаси 
мустақиллигининг ўттиз беш йиллигини нишонлаш арафасида халқимизга хос эзгулик, 

меҳр-оқибат, бағрикенглик, кечиримли бўлиш каби олижаноб фазилатларни намоён этган 
ҳолда ҳамда давлатимиз томонидан олиб борилаётган инсонпарварлик сиёсатининг 
амалий тасдиғи сифатида “Жазо муддатини ўтаётган, қилмишига чин кўнгилдан 

пушаймон бўлган ва тузалиш йўлига қатъий ўтган бир гуруҳ шахсларни  
афв этиш тўғрисида”ги Фармонни имзолади.

Бугун ахборот олиш учун узоққа бориш шарт эмас. Телефонни қўлга олдикми, 
истаган мавзу бўйича юзлаб видеолар, минглаб фикрлар зумда кўз ўнгимизда пайдо 
бўлади. Бу – замоннинг улкан имконияти. Бироқ ҳар қандай имконият каби бунинг 

ҳам ўз масъулияти бор. Чунки инсон қабул қилаётган ҳар бир маълумот унинг 
дунёқараши, фикрлаши ва ҳатто ҳаётга муносабатига таъсир қилади.

Янги Ўзбекистонда байрам шукуҳи

Bosh muharrir:
Chori LATIPOV

Tahrir hay’ati:
Ibrohim ABDURAHMONOV,  

Shavkat HAMROYEV, Narzullo OBLOMURODOV,  
Eshmirza ABDUALIMOV, Habib TEMIROV,

Raimqul SUYAROV (bosh muharrir o‘rinbosari).

O‘zbekiston Matbuot va axborot agentligi tomonidan  
2009-yil 13-fevralda № 0020-raqam bilan ro‘yxatdan o‘tkazilgan.

Hajmi 2 bosma taboq. Ofset usulida bosildi,  
qog‘oz bichimi A-2. Nashr indeksi – 144.

Buyurtma G-817.  1850 nusxada chop etildi.
Gazeta tahririyat kompyuter markazida terildi va sahifalandi.

Sahifalovchi-dizayner: Mаркс YUSUPOV.

Tahririyat manzili:
Toshkent viloyati Qibray tumani, Universitet ko‘chasi, 2-uy.  

Telefonlar: +998 77-080-43-70, +998 99-050-69-45. 
Reklama va e’lonlar – (998 90) 317-19-16.  

E-mail: infoqishloqhayoti@mail.ru  Bahosi kelishilgan narxda.
Gazeta “Sharq” nashriyot-matbaa aksiyadorlik  

kompaniyasi bosmaxonasida bosildi. 
Bosmaxona manzili: “Buyuk Turon” ko‘chasi, 41-uy.     1  2  3  4  5  6

Bosishga topshirish vaqti: 21.00
Bosishga topshirildi: 19.00

MUASSISLAR:
O‘zbekiston Respublikasi 

Vazirlar Mahkamasi kompleksi 
tarkibidagi hamda  
boshqa daxldor  

vazirlik va idoralar.

Навоий вилоятидагиНавоий вилоятидаги

масъулияти чекланган жамияти жамоасимасъулияти чекланган жамияти жамоаси
“ШАРҚ ҚУРИЛИШ СЕРВИС”“ШАРҚ ҚУРИЛИШ СЕРВИС”

Истиқлолимизнинг 35 йиллик шодиёнаси
муносабати билан  халқимизни қизғин табриклайди.
Юртимиз кўркига кўрк қўшиб турган, халқимизнинг  

фаровон яшаши  учун яхши ниятлар билан  қурилган ва  
қурилаётган хонадонларда ушбу жамоанинг ҳам муносиб ҳиссаси бор. 

Улар байрам шукуҳи кезиб юрган шу кунларда 
барча ҳамюртларимизга соғлик-саломатлик, 

оилаларига тинчлик ва хотиржамлик тилайди.


